
Ágrip 

Greint er frá vöktunarrannsóknum í Langadalsá 2020.  Markmið þeirra er að meta útbreiðslu 
og fjölda laxa og annarra laxfiska á vatnasvæðinu, auk þess sem sérstaklega er fylgst með 
hlutdeild hugsanlegra eldislaxa í laxagöngum.   

Seiðarannsóknir  fóru  fram 2.  september á  sex  stöðum og veiddust  seiði  laxa, bleikju og 
hornsíli í rannsókninni.  Laxaseiði voru ríkjandi í ánni, samanlögð seiðavísitala allra árganga 
laxa var að meðaltali 20,9/100 m2 og var á bilinu 14,8 – 28,4  seiði/100 m2 á einstökum 
veiðistöðum.    Alls  komu  fram  fimm  seiðaárgangar  laxaseiða  (0+  ‐  4+).    Seiðavísitala 
bleikjuseiða í ánni allri mældist að meðaltali 2,5 seiði/100 m2, eingöngu seiði á fyrsta og öðru 
ári.   

Árið 2020 veiddust 107  laxar  í Langadalsá, flestir eins árs  laxa úr sjó (72%), en einungis 6 
bleikjur og 3 urriðar.  Miklum meirihluta laxa var sleppt í veiðinni; 89,6% smálaxa og 96,7% 
stórlaxa.  Laxveiðin sumarið 2020 var slök, um 50% af langtíma meðalveiði á laxi í ánni. 

Fisktalning  um  teljaraþrepið  í  Langadalsá  gekk  erfiðlega  sumarið  2020  vegna  mikilla 

vatnavaxta.  Alls voru skráðir 54 laxar á göngu um teljarann (54 upp, 1 niður) og 14 bleikjur.  

Áætlað var að einungis um þriðjungur heildargöngunnar hafi farið fiskteljarann og gera þarf 

úrbætur  sumarið  2021  til  að  tryggja  að  talningin  gangi  að  óskum.    Ekki  varð  vart  við 

strokulaxa úr sjókvíaeldi á göngu um teljarann og ekki er vitað til þess að eldislax hafi komið 

fram í stangveiðinni 2020. 

Hrognafjöldinn  í Langadalsá árið 2020 var áætlaður 454.000 hrogn sem svarar til þess að 

hrognamagnið hefi verið 0,66/m2 í ánni, sem er nálægt meðaltali þrátt fyrir lægð í veiðinni 

og  hafa  sleppingar  í  veiðinni  þannig  mjög  styrkt  stöðu  hrygningarstofnsins  og  er  það 

sérstaklega mikilvægar í árum þegar lægð kemur fram í laxagöngum. 



Abstract 

This report presents the main results of the monitoring program in River Langadalsá in 2020.  
The main aim of  the program  is  to evaluate  the distribution and density of  the  juvenile 
salmon stock and other salmonids in the river and monitor the possible proportion of salmon 
of farmed origin in the salmon run.   

Juvenile salmonids were sampled by electro fishing on September 2nd and juvenile salmon 
and Arctic charr and sticklebacks were found in the river.  Salmon juveniles dominated the 
catches with index densities 20,9/100 m2 on the average ranging from 14,8‐28,4/100 m2 at 
the different sample sites.  Five year classes of salmon (0+‐4+) were found in the study.  Index 
densitey of Arctic charr were on average 2,5/100 m2, and only two year classes were found 
(0+, 1+). 

During the 2020 fishing season 107 adult salmon were caught in the rod fishery mostly grilse 
(72%) besides six sea run Arctic charr and three sea trout.  Most of the salmon were released 
in the fishery, 89,6% of the grilse catch and 96,7% of the two‐sea‐winter catch.  The salmon 
fishery was poor, and was only 50% of the long term average catch. 

The operation of the fish counter in R. Langadalsá in 2020 was difficult due to frequent floods 
in the river over the whole migration period.  The total salmon count in the counter was only 
53 fish (54 up, 1 down) and 14 charr.  It is estimated that only one third of the run migrated 
through the counter and the rest  jumped over the counter barrier.   Steps will be taken  in 
2021 to improve the counting facility to ensure that the counter works in periods with heavy 
flood.   No  salmon of  farmed origin was  identified and no  salmon of  farmed origin were 
reported from the rod fishery. 

The number of  salmon eggs estimated  in  the  spawning  stock was 454.000 eggs or 0,66 
eggs/m2 of the wetted area which is close to  the estimated long‐term average , even though 
the salmon  run and catches were poor  in  the 2020 season.   This  is achieved due  to    the 
effective catch and release program  in the river that  is especially  important  in years with 
poor salmon run. 

1. Inngangur 

Langadalsá  fellur um  Langadal og  á  sameiginlegan ós  (Nauteyrarós) með Hvannadalsá  við 

austanverðan  Ísafjörð.    Áin  er  alls  24  km  og  vatnasviðið  158  km2  (Sigurjón  Rist,  1990).  

Langadalsá er  fiskgeng 21,1 km og  flatarmál  fiskgenga hlutans er um 69 ha  (Sigurður Már 

Einarsson  og  Ingi  Rúnar  Jónsson,  2014a).    Lax  er  ríkjandi  tegund  í  ánni  en  bleikja,  bæði 

staðbundin og sjóbleikja, er fremur algeng á vatnasvæðinu, en urriði er sjaldgæfur   

Langadalsá ásamt Laugardalsá við Ísafjarðardjúp eru vaktaðar sérstaklega vegna mögulegrar 

erfðablöndunar  villtra  laxa  við  strokulaxa  úr  sjókvíaeldi  þar  sem  markmiðið  er  að  meta 

nákvæmlega  stofnstærð  laxfiska  er  ganga  í  árnar  og  kanna möguleg  ytri  eldiseinkenni  á 

göngulaxi  (Ragnar  Jóhannsson,  Sigurður  Guðjónsson,  Agnar  Steinarsson  og  Jón  Hlöðver 

Friðriksson,  2017).    Seiðastofnar  árinnar  eru  einnig  vaktaðir  og  vefjasýnum  safnað  af 

laxaseiðum  til  að  meta  hvort  og  þá  hversu  mikið  lax  af  eldisuppruna  hafi  blandast  við 

náttúrulegan laxastofn árinnar.  Frá 2019 hefur verið starfræktur fiskteljari í Langadalsá, sem 

komið var fyrir í steinsteyptu fyrirstöðuþrepi neðarlega í ánni, sem reist var í því skyni að unnt 

væri  að  vakta  fiskgöngur  í  ána  (Sigurður Már  Einarsson,  2019,  2020).    Fisktalningin  gefur 

upplýsingar  um  fjölda  fiska  eftir  tegundum,  göngutíma  innan  sólarhringsins  og  yfir 

göngutímabilið, auk þess sem greina má fiska sem bera ytri eldiseinkenni og  líkur eru til að 

sloppið hafi úr eldi í sjókvíum. 

Vöktunarrannsóknir á útbreiðslu fiskseiða, þéttleika þeirra og vexti hafa staðið yfir með hléum 

um árabil í Langadalsá.  Samfelldar rannsóknir hafa staðið yfir frá 2013, en einnig fóru fram 

rannsóknir á árunum 1985 – 1990 og aftur 1997 – 2001 (Sigurður Már Einarsson, 2020).  Mat 

á  búsvæðum  og  uppeldisskilyrðum  laxfiska  Langadalsár  var  gert  árið  2013  (Sigurður Már 

Einarsson og  Ingi Rúnar Jónsson, 2014a) og árið 2016 var grunnupplýsingum um vatnsföll á 

Vestfjörðum  safnað,  þ.m.t.  í  Langadalsá,  með  tilliti  til  efnasamsetningar  ferskvatns,  og 

samsetningar  tegunda  þörunga,  hryggleysingja  og  laxfiska  (Sigurður Már  Einarsson,  Jón  S 

Ólafsson og Jóhannes Guðbrandsson, óbirt gögn).  Í þessari skýrslu er greint frá niðurstöðum 

seiðarannsókna, þróun veiðinýtingar og mati á stærð hrygningarstofns Langadalsár 2020.   

 

2. Aðferðir 

2.1 Vatnshiti 

Vatnshiti hefur verið skráður með síritandi hitamæli  í Langadalsá á klukkustundar  fresti  frá 

árinu 2001, en mælingar eru þó ekki samfelldar.  Sumarið 2001 var mælirinn staðsettur rétt 

neðan við brú við Neðri‐Bakka, en  frá hausti 2001 – 2005  fóru mælingar  fram við brú við 

Bakkasel.  Mælingar hófust að nýju í september 2013 og hefur síritinn verið staðsettur við brú 

við Neðri‐Bakka.   Skráningar á vatnshita misfórust  í  júlí –  september 2016.   Reiknaður var 

langtímameðalhiti hvers almanaksmánaðar fyrir árin 2002 – 2004, 2014 – 2015 og 2017 – 2019 

og reiknað frávik hvers mánaðar frá því.  

2.2 Seiðarannsóknir 

Vinna á vettvangi við seiðarannsóknir fór fram 2. september 2020 og sýnatökur fóru fram á 6 

stöðvum, þeim sömu og voru veiddar árin 2013 – 2019 (1. mynd, tafla 1. Á hverri stöð var farin 

ein yfirferð með rafveiði og er áætlað að hver yfirferð gefi álíka hlutfall af heildarstofni svæðis 

í  hvert  sinn  (Friðþjófur  Árnason,  Þórólfur  Antonsson  og  Sigurður  Már  Einarsson,  2005).  

Seiðarannsóknir  gefa  m.a.  upplýsingar  um  útbreiðslu  seiða  innan  vatnakerfa, 

tegundasamsetningu,  vísitölu  seiðaþéttleika  (þ.e.  fjöldi  seiða á 100 m2 botnflatar árinnar), 

aldursdreifingu þeirra og stærð. 

Búnaður til rafveiða samanstendur af rafstöð sem framleiðir 220 volta riðstraum sem breytt er í 

300 volta jafnstraumsspennu og gefur hún frá sér um 0,5 ampera straum.  Málmmotta er notuð 

sem hlutlaust bakskaut (katóða).  Forskautið (anóða) er leitt í málmhring á enda rafveiðistafs sem 

veiðimaðurinn heldur í vatninu og fer kerfisbundið yfir rafveiðisvæðið en rafsviðið nær um 1 m 

út frá málmhringnum.  Seiði innan rafsviðsins lamast tímabundið og dragast að hringnum og eru 

þá háfuð og þeim safnað í fötu með vatni.  

Að lokinni veiði eru seiðin svæfð, tegundagreind, lengdar– og þyngdarmæld.  Nokkur seiði eru 

tekin til nánari sýnatöku þar sem hreistur og kvarnir eru fjarlægðar til aldursgreininga, seiðin 

kyngreind og kynþroski þeirra metinn.   Aldur seiða er skráður sem 0+ (seiði á fyrsta ári), 1+ 

(seiði á öðru ári) o.s.frv.  Fyrir hvern árgang seiða er meðallengd og meðaltals holdastuðull (K) 

(Bagenal og Tesch, 1978) reiknaður: 

K=þyngd / lengd3 x 100 

þar sem þyngdin er í grömmum og lengdin í sentimetrum. 

Stuðullinn  gefur  mat  á  holdafari  seiða,  en  laxa–  og  urriðaseiði  í  eðlilegum  holdum  hafa 

holdastuðul nærri 1,0 og bleikjuseiði í eðlilegum holdum hafa holdastuðul nærri 0,9.  Meðaltals 

holdastuðull var reiknaður fyrir hvern árgang. 

Magasýni voru tekin á vettvangi af 37 laxaseiðum og 3 bleikjuseiðum og voru sýnin varðveitt í 

etanóli til frekari greiningar.  Magafylling var metin á staðnum með sjónmati og gefin stig frá 

0 til 5, þar sem 0 er tómur magi en 5 úttroðinn. Fæðugerðir voru greindar og rúmmálshlutdeild 

hverrar fæðugerðar metin með sjónmati. Hlutfallslegt rúmmál hverrar fæðugerðar fyrir hóp 

fiska var reiknað sem: 

  ∑ (Rúmmálshlutdeild fæðugerðar x fyllingarstig) / ∑ (fyllingarstiga) 

Með þessu móti er tekið tillit til magafyllingar, auk hlutfallslegs rúmmáls fæðu miðað við aðrar 

fæðutegundir. Á þann hátt fæst heildar rúmmálsvægi einstakra fæðugerða.  

Samhliða sýnatökum var vefjasýnum safnað af 98 laxaseiðum sem dreifðust á allar stöðvar og 

alla árganga.  Vefjasýnunum er safnað til erfðarannsókna vegna áhættumats erfðablöndunar 

og hefur þeim verið safnað árlega á tímabilinu 2017 ‐ 2020 (Ragnar Jóhannsson o.fl., 2017). 

2.3 Stangveiði 

Í stangveiðinni í Langadalsá eru eingöngu leyfðar veiðar á flugu og eru 3 – 4 stangir leigðar út 

á  tímabilinu  21.  júní  –  19.  september  ár  hvert.    Tekin  var  upp  sú  regla  árið  2019  að 

veiðimönnum er skylt að sleppa öllum fiskum í stangveiðinni.  

Stangveiðin  í  Langadalsá  er  skráð  úr  veiðibókum  í  rafrænan  gagnagrunn  (Skrínan) 

Hafrannsóknastofnunar og Fiskistofu.    Í veiðibækur eru skráðar einstaklingsupplýsingar um 

veidda  fiska, þar sem  tilgreind er  fisktegund og dagsetning veiðinnar, þyngd,  lengd, kyn og 

hvort fiski var landað eða sleppt og með hvaða agni veitt var.  Lengd flestra laxanna var skráð 

í veiðibók, en skráningar á þyngd laxa eru mjög fáar þar sem stærstum hluta stangaveiðinnar 

er sleppt.  Laxveiðinni er skipt á milli smálaxa (eitt ár í sjó) og stórlaxa (tvö ár í sjó) við 4 kg og 

þyngri  fyrir  hænga  og  3,5  kg  og  þyngri  fyrir  hrygnur  (Guðmunda  Þórðardóttir  og  Guðni 

Guðbergsson, 2020).  Við úrvinnslu á veiði er afli sá fiskur sem er landað, en veiði er sá fiskur 

sem er veiddur, þ.m.t. fiskur sem sleppt er að lokinni veiði. 

2.4 Fiskteljari 

Langadalsá  er  ein  af  nokkrum  ám  sem  eru  ítarlega  vaktaðar  vegna  uppbyggingar  fiskeldis 

(Ragnar Jóhannsson o.fl., 2017).  Í þeim tilgangi var byggt steinsteypt fyrirstöðuþrep í ánni, um 

2,5 km ofan við ós hennar (1. mynd) vorið 2019.  Teljaraþrepið er um 40 m að lengd og eru 

settir plankar milli stöpla til að hindra að fiskur gangi framhjá teljaranum.  Þrjú þrep eru neðan 

við  teljarahólfið  til að auðvelda  fiski uppgönguna.   Lítil uppistaða á vatni myndast ofan við 

fyrirstöðuna.  Plankar eru ekki í stíflunni frá hausti til vors, þannig að á þeim tíma rennur áin 

óhindrað yfir þröskuldinn og engin uppistaða verður á vatni ofan við hann.   Fiskteljara með 

myndavél (Árvaki) til talninga og greininga á göngufiski í ánni var komið fyrir í hólfi ofan við 

uppgönguþrep fyrirstöðunnar.  Auk þess var stjórntölva í litlu tækjahúsi á vesturbakka árinnar.  

Þessi  búnaður  vistar  skuggamynd  af  þeim  fiskum  sem  um  hann  ganga,  dagsetningu  og 

göngustefnu (upp/niður), auk upplýsinga um lóðrétta staðsetningu og hraða fisksins er hann 

gengur um skynjarahliðið.   Búnaðurinn tekur einnig upp stutt myndskeið af  fiskunum og er 

sjálfvirk lýsing í teljaranum þannig að skýrar myndir nást af fiskunum óháð dagsbirtu.  Unnt er 

að greina fiska til tegunda og auk þess sem færi gefst á að meta önnur útlitseinkenni, s.s. sár 

eða  eydda  ugga,  sem  gefur  möguleika  á  að  aðgreina  laxa  af  eldisuppruna  frá  laxi  af 

náttúrulegum uppruna.  Teljarinn var settur niður 23. júní 2020 og var starfræktur til 4. október 

2020.  Skynjararnir mæla hæð (þvermál) þeirra fiska sem ganga um teljarann og er lengd fisksins 

reiknuð út frá sambandi hæðar og lengdar.  Fyrir teljaragögn sumarsins 2020 var notaður hæðar 

– lengdar stuðullinn 5,4 og miðað við að fiskur 70 cm og styttri væri smálax. 

Sumarið 2020 var rennsli í Langadalsá mikið og mátti rekja það annarsvegar til mikilla snjóalaga í 

fjöllum og hinsvegar  til þess að sumarið var vætusamt og  flóð því  tíð.   Ljóst er að við þessar 

aðstæður gat lax í einhverjum tilfellum komist yfir stífluna og þannig fram hjá teljaranum og því 

var einungis hluti göngunnar sem gekk um teljarann.   Endurbætur verða gerðar  fyrir sumarið 

2021 sem ætlað er að tryggja að búnaðurinn virki eins og til er ætlast. 

2.5 Stofnstærð og hrygning 

Fjöldi laxahrygna sem gekk árlega í Langadalsá var áætlaður fyrir tímabilið 1950 – 2018 út frá 

veiðigögnum um veiði í Langadalsá 1950 – 1973 og 1976 – 1977 (Sigurður Már Einarsson, 2020)   

sem byggði á því að áætlað var 50% aflahlutfall í laxveiði á eins árs hrygnum og 70% á tveggja 

ára hrygnum, sem er nálægt algengu aflahlutfalli í ám hér á landi þar sem tölur um aflahlutfall 

eru þekktar (Guðni Guðbergsson og Þórólfur Antonsson, 2008;  Ingi Rúnar Jónsson, Þórólfur 

Antonsson og Sigurður Guðjónsson, 2008). Einnig er tekið tillit til sleppinga á lifandi laxi (veiða 

– sleppa) og áætluð 30% endurveiði á slepptum löxum (Guðni Guðbergsson og Sigurður Már 

Einarsson, 2007).  Aðferðum við mat á heildar hrognafjölda og fjölda hrogna á flatareiningu 

hefur áður verið  lýst (Sigurður Már Einarsson og Ingi Rúnar Jónsson, 2014b).   Árið 2019 var 

teljaraþrepið tekið í notkun og var þá stofnstærð laxa þekkt sem gekk upp fyrir teljarann.  Eftir 

að göngu um teljarann hafði verið skipt í eins og tveggja ára laxa m.t.t. stærðar, var göngunni 

skipt  í hænga og hrygnur  í sömu hlutföllum og þeim, er komu  fyrir  í stangveiðinni ofan við 

teljarann.  Með því að draga frá fjöldi landaðra hrygna í stangveiði ofan við teljarann, fékkst 

fjöldi eins og tveggja ára hrygna sem eftir voru í ánni eftir að veiðitíma lauk.  Vegna vatnavaxta 

sumarið 2020 fékkst ekki mat á laxagöngunni í fiskteljaranum og var því fjöldi hrygna í veiðinni 

í Langadalsá áætlaður út frá veiðitölum, eins og gert var 1950 – 2018. 

3. Niðurstöður 

3.1 Mælingar á vatnshita 

Mælingar á vatnshita náðu fram í byrjun september 2020 og voru allir mánuðir ársins lítillega 

undir meðallagi (2. mynd).   Miklar sveiflur  í hitafari hafa komið fram á undanförnum árum.  

Þannig voru árin 2015 og 2018 köld ár, en 2016, 2017 og 2019 hlý ár (2. mynd).  Árið 2020 fer 

síðan í hóp meðalára. 

3.2 Seiðaathuganir 

Laxaseiði veiddust á öllum stöðvum og voru allsstaðar ríkjandi, en auk þess kom bleikja fyrir á 

5 stöðvum og hornsíli á einni stöð (tafla 2).  Alls komu fram 5 árgangar laxaseiða frá vorgömlum 

seiðum  (0+) til seiða á  fimmta ár  (4+).   Vorgömul seiði komu  fyrir á öllum stöðvum nema  í 

Efrabólsá (stöð 6) (1. mynd, tafla 2), en eins til þriggja ára seiði á öllum stöðvum (3. mynd), en 

örfá seiði á fimmta ári veiddust (tafla 2).  Samanlagður þéttleiki allra árganga laxaseiða, innan 

einstakra staða, var á bilinu 14,8 – 28,4 seiði/100 m2 og að meðaltali 20,9 seiði/100 m2.  Ef litið 

er á meðalþéttleika einstakra árganga  í ánni  (meðaltal allra stöðva),  reyndist vísitalan vera 

hæst fyrir eins árs seiði (klakárgangur 2019, 7,8 seiði/100m2), en næst komu vorgömul seiði 

(klakárgangur 2020) eða 5,2/100m2.  Meðallengdir einstakra aldurshópa laxaseiða mældist 3,4 

cm  fyrir vorgömul seiði, 5,7 cm  fyrir eins árs seiði og 7,2  fyrir  tveggja ára seiði og 9,0  fyrir 

þriggja  ára  seiði  (tafla  3).   Holdastuðlar  einstakra  árganga  voru  frá  1,02  til  1,04  (tafla  4).  

Seiðavísitala laxaseiða hefur verið mæld samfellt frá árinu 2013, en fyrir þann tíma liggja fyrir 

mælingar  á  tímabilunum  1985  –  1990  (utan  ársins  1989)  og  1997  –  2001  (tafla  5).  

Seiðaþéttleiki  frá  2013  hefur  verið  umtalsvert  hærri  en  í  fyrri  mælingum  á  Langadalsá                  

(4. mynd).    Nýliðun  seiða  er  greinilega mun meiri  en  á  fyrri  tímabilum  sem  skilar  hærri 

seiðaþéttleika upp í eldri aldurshópa.  Seiðavísitala mældist hæst árið 2018 og frá 2014 hefur 

samanlögð  vísitala  allra  aldurshópa  alltaf  mælst  yfir  20  seiði/100m2  (4.  mynd,  tafla  5). 

Meðallengd  allra  aldurshópa  laxaseiða,  utan  ársgamalla  seiða,  mældist  undir  langtíma 

meðaltali  (5. mynd),  sem  getur  skýrst  af  því  að  vatnshitinn  sumarið  2020 mældist  undir 

meðallagi. 

Bleikjuseiði  veiddust  á  öllum  stöðvum,  utan  stöðvar  5  neðst  í  Langadalsá  (tafla  2).  

Samanlagður þéttleiki allra aldurshópa bleikjuseiða á einstökum stöðvum var á bilinu 0,0 – 5,4 

seiði/100 m2 og seiðavísitala bleikjuseiða  í ánni allri mældist að meðaltali 2,5 seiði/100 m2, 

eingöngu seiði á fyrsta og öðru ári.  Meðallengd bleikju á fyrsta ári var 4,7 cm og 7,8 cm á öðru 

ári (tafla 3).  Holdastuðull einstakra árganga bleikjuseiða var að meðaltali 0,88 (tafla 4). 

Í maga laxaseiða reyndust vorflugulirfur, ánar og rykmý með mesta hlutdeild af rúmmáli fæðu 

í mögum, en alls fundust 12 hópar af fæðu í mögum laxaseiða (6. mynd).  

3.3 Stangveiði 

Sumarið 2020 veiddust 107 laxar í stangveiði í Langadalsá og þar af var smálax 72% veiðinnar.  

Auk lax veiddust 6 bleikjur og 3 urriðar (tafla 6).  Alls var 98 löxum sleppt í veiðinni, þar af 69 

smálöxum (89,6%) og 29 stórlöxum (96,7%) (tafla 6).  Hængar voru ríkjandi hjá smálaxinum, 

þ.e. 64,4%  smálaxa, en hlutfallið  snérist  við hjá  stórlaxinum þar  sem hlutdeild hrygna  var 

64,3%.  Smálaxinn var að meðaltali 2,38 kg en stórlaxinn 5,85 kg (tafla 7). 

Sumarið 2020 var afar rólegt í stangveiðinni.  Fyrsti laxinn veiddist 26. júní og síðustu laxarnir 

þann 21. september.  Mest veiddust 6 laxar á einum degi þann 7. júlí (7. mynd).  Flestir laxar í 

einni viku veiddust um miðjan ágúst (12. – 18. ágúst), en þá veiddust 16 laxar (8. mynd). 

Stangaveiði var skráð á 19 veiðistaði.  Flestir laxar veiddust í Hesteyrarfljóti (20), en Túnfljót 

og Kirkjubólsfljót komu þar næst með 18 laxa (9. mynd, viðauki 1).  Laxveiðin dreifðist um alla 

á en mest var þó veiðin ofan við fiskteljarann.   Einungis 5  laxar veiddust neðan teljarans og       

1 bleikja (tafla 8). 

Laxveiðin  sumarið  2020  var  mjög  áþekkt  veiðiárinu  2019  og  var  laxveiðin  einungis  um 

helmingur af langtíma meðalveiði í Langadalsá (10. mynd).  Undanfarin 15 ár hafa gríðarlegar 

sveiflur einkennt veiðina í Langadalsá.  Framan af þessu tímabili ríkti góðæri í veiðinni (2004 ‐

2011), en eftir það hafa gríðarlega sveiflur einkennt veiðina þar sem komið hafa bæði mjög 

góð veiðiár (2013, 2015) og síðan mjög slök ár eins og síðastliðin tvö ár (10. mynd). 

Fyrstu löxunum var sleppt í veiðinni í Langadalsá árið 2000 (10. mynd), en sleppingar voru ekki 

algengar í veiðinni fyrr en um 2011, er skyldusleppingar á stórlaxi voru teknar upp.  Árið 2019 

voru gerðar þær breytingar á veiðistjórnun að skylt er að sleppa öllum  laxi  í ánni og hefur 

aðeins örfáum löxum verið landað á árunum 2019 og 2020 (11. mynd)  

Hlutdeild stórlaxa, þ.e. lax sem dvelur samfellt tvö ár eða lengur í sjó, er veruleg þegar horft 

er aftur til sögu veiðinýtingar í Langadalsá og var þannig á milli 60 ‐ 70% af hverjum árgangi 

sjógönguseiða á sjötta og sjöunda áratug síðustu aldar.   Stórlaxinum fækkaði síðan stöðugt 

næstu áratugina og náði þessi þróun hámarki í árgangi sjógönguseiða sem hélt til sjávar árið 

2005 og skilaði innan við 10% hlutdeild stórlaxa (11. mynd).  Stórlaxinum er nú aftur að fjölga 

og hefur verið um 30% af einstökum árgöngum sjógönguseiða undanfarin ár (12. mynd). 

 

3.4 Fiskteljari 

Rekstur fiskteljarans í Langadalsá gekk erfiðlega sumarið 2020 vegna mikils vatnsrennslis og 

flóða sem höfðu þær afleiðingar að meiri hluti göngunnar fór ekki um teljarann sjálfan heldur 

náði að  stökkva upp  fyrir  teljarastífluna.    Lax og bleikja gengu um  teljarann  (13. mynd og          

14. mynd),  en  aðrar  tegundir  komu  ekki  fyrir.   Alls  gengu  53  laxar um  teljarann  (54 upp,                  

1 niður), fyrsti laxinn þann 24. júní en sá síðasti 7. september (tafla 9).  Flestir laxarnir gengu í 

júlí (29), en einnig gekk nokkuð af laxi í ágúst (16) (tafla 9).  Dagleg ganga laxa fór mest í 8 laxa 

þann 13. júlí (13. mynd).  Mestur hluti bleikjunnar gekk í ágúst (tafla 9) og dagleg ganga var 

mest 4 bleikjur 9. og 10. ágúst  (13. mynd).   Engar göngur voru  skráðar um  teljarann eftir              

7.  september.    Lengd  laxa  var  á  bilinu  48  –  98  cm  en  lengd  bleikja  á  bilinu  26  –  50  cm                    

(15. mynd).  Afar lítil skörun kom því fram í lengd á milli lax og bleikju. 

Þar sem ekki  fékkst áreiðanlegt mat á stærð  laxagöngunnar  í Langadalsá sumarið 2020 var 

stofnstærð laxa (heildarganga) áætluð út frá veiðinni um sumarið.  Áætlað var að alls hefðu 

188 laxar gengið upp fyrir teljarann sumarið 2020 sem skiptist í 148 smálaxa og 40 stórlaxa.  

Þannig  var  áætlað  að  aðeins  19,6%  smálaxa  og  60%  stórlaxa  hefðu  gengið  um  teljarann 

sumarið 2020 (tafla 10). 

Við skoðun á myndböndum laxa sem gengu um teljarann varð ekki vart við útlitseinkenni sem 

bentu til eldisuppruna og ekki var vitað til þess að eldislaxar hafi komið fram í stangveiðinni 

um sumarið.  

3.5 Laxahrygning 

Hrognafjöldinn í Langadalsá árið 2020 var áætlaður tæplega 454.000 hrogn sem svarar til þess 

að hrognamagnið hafi verið 0,66/m2 í ánni (tafla 11, 16. mynd).  Alls er áætlað að haustið 2020 

hafi 37 smálaxahrygnur og 18 stórlaxahrygnur orðið eftir til hrygningar og þar af var hlutdeild 

stórlaxahrogna um 53%.   

Hrognafjöldinn í Langadalsá haustið 2020 var mjög áþekkur hrognatölum 2019 og voru bæði 

þessi ár nálægt langtíma meðaltali hrygningar í Langadalsá (16. mynd).  Miklar sveiflur hafa átt 

sér stað í hrognafjölda Langadalsár, en mikil lægð kom fram í hrygningunni á níunda og tíunda 

áratug síðustu aldar.  Hrygning í ánni hefur aukist verulega frá 2004 sem má tengja auknum 

göngum í ána, auk þess sem sleppingar í veiðinni hafa haft mjög jákvæð áhrif á (16. mynd). 

 

4. Umræður 

Sumarið 2020 var annað árið þar sem myndavélarteljari var starfræktur í þröskuldi sem reistur 

var til  fisktalningar vorið 2019.   Sumarið 2019 var með eindæmum þurrt og rennsli  lítið og 

fisktalning gekk þá upp eins og til var stofnað.   Aðstæður voru gjörólíkar sumarið 2020, en 

mikið rennsli var  í ánni allt sumarið og  flóð voru tíð.   Áætlað er að einungis um þriðjungur 

göngunnar hafi farið um teljarann.  Gera þarf breytingar á búnaði við teljarann og tryggja að 

göngufiskur fari einungis um teljaraþrepið þrátt fyrir að rennsli í ánni sé mikið.  Fyrirhugað er 

að setja grind í eitt bil stíflunnar til að minnka álag á hana, auk þess sem bil verði haft á milli 

planka  í stíflunni til að minnka yfirfall á vatni yfir stífluna.   Þá kom  í  ljós að við austurenda 

stíflunnar hafði myndast hylur  sem  gerði  laxi auðveldara að  stökkva  yfir  stífluna og  verða 

gerðar úrbætur til að koma í veg fyrir að slíkt endurtaki sig.  

Laxveiðin 2020 var slök í Langadalsá annað árið í röð og svipuð veiðinni árið 2019, en aðeins 

107  laxar  veiddust  sem  er  um  60%  af meðalveiði  tímabilsins  1950  –  2020.    Laxveiðin  í 

Langadalsá var í takt við laxveiðina á landinu öllu og er áætlað að einungis hafi veiðst 23.500 

laxar  árið  2020  sem  er  sjötta minnsta  laxveiði  úr  náttúrulegum  stofnum  frá  árinu  1974 

(Hafrannsóknastofnun, 2020).  Lægðin í veiðinni undanfarin tvö ár í Langadalsá er talin tengjast 

m.a. klakárgangi 2015 sem er árgangur sem mældist  lélegur  í ánni.   Síðastliðin tvö ár hefur 

hann  verið  að  skila  sér  inn  í  veiðina  í  Langadalsá og  getur þannig  að hluta  til  skýrt  slakar 

smálaxagöngur þessi ár.  Sterkt samband er síðan á milli fjölda smálaxa og stórlaxa sem skila 

sér ári síðar og því var minni stórlaxaveiði árið 2020 vegna slakra smálaxaganga 2019 og árið 

2021 verður sennilega með svipuðu sniði hvað stórlaxinn varðar.  Einnig hefur verið bent á að 

langvinnir þurrkar og  lág vatnsstaða  í fjölmörgum ám sumarið 2019 hafi hugsanlega  leitt til 

aukinna  affalla  á  árgöngum  gönguseiða  á  leið  til  sjávar  í  ám  á  Vesturlandi  sumarið  2019 

(Sigurður Már  Einarsson  og  Ásta  Kristín  Guðmundsdóttir,  2021).    Þannig  gætu  óhagstæð 

umhverfisskilyrði  á  göngutíma  seiða  til  sjávar  vorið  og  sumarið  2019,  sem  og  lítill  fjöldi 

gönguseiða í kjölfar lítils hrygningarstofns 2014, hafa þýtt að fjöldi gönguseiða sem gekk í sjó 

hafi verið lítill sumarið 2020.  Skilyrði í sjó, sem hafa einnig mikil áhrif á endurheimtur seiða 

hverju sinni, voru góð ef dæma má af mjög góðum heimtum (14,4%) á merktum gönguseiðum 

í Elliðaárnar 2020 (Jóhannes Sturlaugsson, upplýsingar í tölvupósti 2021).  Talið er að lægð í 

laxagöngum og laxveiðinni tengist þannig fremur ferskvatnsumhverfinu, en afföllum í sjó. 

Vöktunarrannsóknir á nýliðun seiða í Langadalsá hafa nú verið framkvæmdar samfellt frá árinu 

2013, auk þess sem áin var vöktuð á sama hátt árin 1985 – 1990 og 1997 – 2001.   Miklar 

breytingar hafa verið á seiðaþéttleika á þessum árum og hefur seiðaþéttleikinn undanfarin 

átta ár verið a.m.k. þrefalt meiri en sá er mældist á fyrri tímabilum.   Greinilegt er að aukin 

seiðaframleiðsla undanfarin átta ár tengist aukinni hrygningu í ánni á þessu tímabili (Sigurður 

Már Einarsson, 2020).  Hrygning hefur að meðaltali verið 1,2 hrogn/m2 í Langadalsá undanfarin 

15 ár.  Samband hrygningar og nýliðunar er ekki þekkt fyrir Langadalsá, en í nokkrum ám þar 

sem  slíkri vinnu er  lokið eru hrygningarmarkmið mun hærri en hrognatölur úr  Langadalsá.  

Þannig  eru  hrygningarmarkmið  3,5  hrogn/m2  í  Gljúfurá  í  Borgarfirði  (Ásta  Kristín 

Guðmundsdóttir, Jóhannes Guðbrandsson og Sigurður Már Einarsson, 2018), 4,0 hrogn/m2 í 

Krossá á Skarðsströnd og í Laxá í Aðaldal (Sigurður Már Einarsson, Jóhannes Guðbrandsson og 

Ásta Kristín Guðmundsdóttir, 2020a; Guðni Guðbergsson og Jóhannes Guðbrandsson, 2020) 

og 8,0 hrogn/m2 fyrir Langá á Mýrum (Sigurður Már Einarsson, Jóhannes Guðbrandsson og 

Ásta Kristín Guðmundsdóttir, 2020b).   Líkur benda því  til að hrygning þurfi að vera meiri  í 

Langadalsá til að fullnýta framleiðslugetu árinnar.  Árið 2019 var gert skylt að sleppa öllum laxi 

í veiðinni en þar sem göngur hafa verið slakar  í ána undanfarin 2 ár hefur hrygningin verið 

tæplega 1,0 hrogn/m2.  Eindregið er mælt með að áfram verði öllum löxum sleppt í veiðinni til 

að  styrkja  hrygningarstofn  árinnar  eins  og  kostur  er.  Miðað  við  göngur  ársins  2020  að 

hrygningarstofn og hrognafjöldi hefði orðið enn minni ef ekki hefði  verið  gripið  til þeirrar 

veiðistjórnunar  að  öllum  laxi  skyldi  sleppt.  Vonir  eru  til  að  það muni  skila  sér  í  komandi 

árgöngum. 

Sleppingar  í  veiðinni gera það að  verkum að erfiðara er að  safna hreistursýnum af  laxi úr 

veiðinni.  Með greiningu á hreistursýnum er hægt að fylgjast með breytingu á ferskvatnsaldri 

og  sjávaraldri  og  hvort  vart  verður  við  laxa  af  eldisuppruna.    Langar  gagnaraðir  af 

hreistursýnum  gera  einnig  mögulegt  að  meta  hvort  breytingar  hafa  orðið  á  erfðaefni 

Langadalsárstofnsins með greiningum erfðaefnis (Östergren o.fl., 2020).   

 

Þakkarorð 

Ingi  Rúnar  Jónsson  fiskifræðingur  vann  á  vettvangi  við  uppsetningu  teljarabúnaðar  og  við 

Töflur 
 
Tafla 1. Staðsetning og flatarmál rafveiðistöðva í Langadalsá 2020. 

 
 
 

Tafla 2. Vísitala einstakra árganga laxa– og bleikjuseiða, auk hornsíla í Langadalsá í seiðamælingum 2. september 
2020. Flatarmál stöðva og meðalvísitala aldurshópa eftir stöðvum kemur fram. 

 
 

 
 
Tafla 3. Meðallengd (ML) einstakra aldurshópa laxa– og bleikjuseiða í seiðamælingum í Langadalsá 2. september 
2020.  Fjöldi í hóp (N) og staðalfrávik (SF) er gefið. 

 
 
 

Tafla 4. Holdastuðull (K) einstakra aldurshópa laxaseiða, bleikjuseiða og hornsíla í seiðamælingum í Langadalsá 2. 

september 2020. Fjöldi (N) og staðalfrávik (SF) meðaltala er gefið.  

 

 

Norðlæg breidd Vestlæg breidd

1 Ofan við Skeggjastaðagil 65.77309 ‐22.30326 204

2 Bakkasel 65.79395 ‐22.33290 280

3 Kirkjuból 65.82747 ‐22.35220 233

4 Gamla veiðihús 65.84295 ‐22.35347 190

5 F.o. neðstu brú 65.89845 ‐22.34747 228

6 Efrabólsá 65.78971 ‐22.33708 182

GPS hnit Flatarmál 

m2Stöð Heiti

0+ 1+ 2+ 3+ 4+ Samt. 0+ 1+ Samt

1 204 3,1 5,9 3,9 2,5 0,0 16,2 2,5 1,0 3,4 0,0

2 280 4,3 15,7 3,6 3,2 0,4 27,1 5,4 0,0 5,4 0,0

3 233 6,9 8,6 3,0 2,6 0,0 21,0 2,1 0,4 2,6 0,9

4 190 4,2 12,1 6,3 5,8 0,0 28,4 1,6 0,5 2,1 0,0

5 228 11,8 1,3 1,8 2,6 0,0 17,5 0,0 0,0 0,0 0,0

6 182 0,0 3,3 7,1 3,8 0,5 14,8 0,0 1,6 2,6 0,0

5,2 7,8 4,3 3,4 0,2 20,9 1,9 0,6 2,5 0,1

HornsíliStöð

Meðaltal

Svæði 

m2

Lax: Seiðavísitala Bleikja: Seiðavísitala

ml n sf ml n sf ml n sf ml n sf ml n sf ml n sf ml n sf ml n sf

1 3,4 8 0,08 5,8 12 0,40 7,7 8 0,52 9,5 5 0,56 4,9 5 0,34 7,4 1 0,71

2 3,3 12 0,29 5,4 44 0,39 7,3 10 0.44 8,5 9 0,92 10,2 1 4,6 15 0,34

3 3,2 16 0,23 5,8 20 0,49 7,2 7 0.34 8,9 6 1,27 4,7 5 0,20 7,3 1 3,6 2 0,20

4 3,5 8 0,43 6,0 23 0,48 6,9 12 0.29 8,8 11 0,95 4,3 3 0,10 6,8 1

5 3,6 27 0,15 6,3 3 0,15 6,9 4 0.14 8,5 6 0,97

6 5,8 6 0,35 7,2 13 0.61 9,8 7 0,73 11,4 1 8,5 3 0,64

Allar 3,4 71 0,28 5,7 108 0,51 7,2 54 0.50 9,0 41 0,98 10,8 2 0,84 4,7 28 0,33 7,8 7 0,83 3,6 2 0,20

1+Stöð

Lax Bleikja Hornsíli

Alls0+ 1+ 2+ 3+ 4+ 0+

K N SF K N SF K N SF

0+ 1,03 61 0,13 0,87 24 0,08

1+ 1,03 108 0,09 0,90 7 0,05

2+ 1,04 54 0,05

3+ 1,04 40 0,06

4+ 1,02 2 0,08

Allir 1,03 265 0,09 0,88 31 0,08 1,00 2 0,02

Hornsíli
Aldur

Lax Bleikja

Tafla 5. Vísitala seiðaþéttleika, meðallengd og meðalholdastuðull einstakra aldurshópa laxaseiða í rafveiðum frá 
1985‐1988, 1990, 1997‐2001 og 2013‐2020. 

 
 
 

Tafla 6.  Stangveiðin í Langadalsá 2020 sundurgreind eftir lönduðum afla og fjölda sem sleppt er (veiða‐sleppa).  

 
 
 
Tafla 7.  Laxveiðin í Langadalsá 2020.  Reiknuð er meðalþyngd (kg) eftir kyni og sjávaraldri. 

 
 
 
Tafla 8. Laxveiðin (afli, sleppt) eftir sjávaraldri og kynjum í Langadalsá ofan og neðan við fiskteljarann í Langadalsá 
2020.   

 

1985 1986 1987 1988 1990 1997 1998 1999 2000 2001 2013 2014 2015 2016 2017 2018 2019 2020

8‐Jul 29‐Jul 19‐Aug 7‐Aug 11‐Aug 27‐Oct 30‐Sep 7‐Oct 23‐Sep 10‐Oct 27‐Aug 3‐Sep 17‐Sep 7‐Sep 13‐Sep 7‐Sep 2‐Sep 2‐Sep

0+ 0,1 1,3 0,5 3,8 0,1 0,3 1,7 5,7 0,6 5,0 8,4 2,9 5,4 5,2

1+ 0,7 1,7 0,1 2,7 0,4 0,8 10,3 0,2 0,9 0,2 6,9 5,3 10,1 7,3 11,2 21,3 8,5 7,8

2+ 0,8 3,7 2,5 5,0 0,2 1,3 5,0 1,2 0,4 6,8 7,7 5,0 7,5 0,7 6,4 6,5 4,3

3+ 0,8 1,0 2,8 1,7 3,2 3,7 1,1 0,2 2,1 0,4 1,7 2,3 4,5 3,9 3,0 0,2 1,2 3,4

4+ 1,9 0,7 0,1 0,8 0,1 0,8 0,1 0,3 0,1 0,8 0,6 0,2 0,2

5+ 0.2 0,4 0,1 0,1

6+ 0,1

Samtals 4,4 7,5 5,6 6,4 9,3 8,5 12,8 5,7 4,2 1,0 17,2 21,3 20,4 32,5 23,9 31,0 21,6 20,9

0+ 3,7 2,8 3,1 3.9 3,5 3,5 3,6 2,9 4,0 3,9 3,5 4,5 3,4

1+ 5,3 5,7 4,8 6.1 5,8 5,3 5,7 6,7 5,7 5,7 4,9 5,5 5,8 5,3 5,7 5,7

2+ 7,5 7,0 7.5 8,3 7,9 7,4 7,6 7,3 7,6 7,2 6,9 7,5 8,0 7,5 7,2

3+ 9,6 8,8 8,1 9.5 9,6 11,3 9,3 9,1 9,6 9,2 9,1 8,5 8,8 10,1 9,2 9,0

4+ 10,0 10,2 11,3 10,4 12,0 11,1 10,1 11,1 10,8

5+ 10,9 10,3 13,3

0+ 0,97 0,96 0,88 1,04 1,07 0,97 0,99 1,03

1+ 1,00 1,00 0,97 1,05 1,04 1,03 0,99 1,03

2+ 1,02 1,01 1,02 1,06 1,04 1,03 1,03 1,04

3+ 1,03 1,04 1,03 1,02 1,00 1,06 1,05 1,04

4+ 1,00 1,02 0,98 1,02 1,03 1,02 1.02

Holda‐  

stuðull

Seiða‐

hópur

Lax

Fjöldi   

100 m
2

Meðal‐

lengd   

cm

Fisktegund Veiði Afli Sleppt % Sleppt

Atlantshafslax 107 9 98 91,6

Smálax 77 8 69 89,6

Stórlax 30 1 29 96,7

Bleikja 6 5 1 16,7

Urriði 3 2 1 33,3

fj. % meðalþ. fj. % meðalþ. fj. meðalþ.

1 48 64,4 2,46 27 35,6 2,23 75 2,38

2 10 35,7 5,74 19 64,3 5,91 29 5,85

Samtals 58 56,4 3,04 46 46,3 3,75 104 3,35

Hængar Hrygnur Samtals
Sjávaraldur

Hæ Hr Alls Hæ Hr Alls Hæ Hr Alls

Ofan teljara

Afli 6 2 8 0 1 1 6 3 9

Sleppt 39 27 66 10 17 27 49 44 90

Veiði 45 29 74 10 18 28 55 47 102

Neðan teljara

Afli 0 0 0 0 0 0 0 0 0

Sleppt 4 0 4 0 1 1 4 1 5

Veiði 4 0 4 0 1 1 4 1 5

Langadalsá alls

Afli 6 2 8 0 1 1 6 3 9

Sleppt 43 27 70 10 18 28 53 45 95

Veiði 49 29 78 10 19 29 59 48 107

Langadalsá 

2020

Smálax Stórlax Heildarveiði

Tafla 9. Umferð fiska (upp, niður og nettó = upp‐niður) sem skráð er í hverjum mánuði eftir tegundum í fiskteljara 
í Langadalsá frá 23. júní til 4. október 2020. 

 
 
 
Tafla  10.  Fjöldi  laxa  sem  gekk  um  fiskteljara  í  Langadalsá  2020,  laxveiðin  ofan  teljara  og  áætluð  stærð 
laxagöngunnar út frá hlutfalli í veiði þar sem mikill hluti göngunnar gekk framhjá teljaranum 2020. 

 
 
 
Tafla  11.  Hrognafjöldi  í  hrygningarstofni  Langadalsár  haustið  2020.  Laxagöngunni  er  skipt  eftir  líkindum  úr 
veiðiskýrslu Skrínunnar (kyn, smálax, stórlax). Hrogn/m2 er hrognafjöldi á hvern fermetra af botnfleti árinnar = 
691.434 m2. 

 
 
 
 

Upp Niður Upp ‐ niður Upp Niður Upp ‐ niður

Júní 6 0 6 0 0 0

Júlí 29 0 29 1 0 1

Ágúst 16 0 16 13 0 13

September 3 1 2 0 0 0

Samtals 54 1 53 14 0 14

Lax Bleikja
Mánuður

Smálax 29 74 148 19,6

Stórlax 24 28 40 60,0

Lax alls 53 102 188 28,2

Áætl. 

hlutdeild laxa 

í teljara

Heildarganga mv. 

50% veiði smálaxa 

og 70% stórlaxa

Laxveiði ofan 

teljara
TeljariTegund

Langadalsá 2020 Smálax Stórlax Samtals

Hrogn (fj.) 215251 238498 453748

Hlutfall (%) 47.4 52.6 100

Hrogn/m2
0.31 0.34 0.66



14 
 

Myndir 
 

 

 1. mynd. Rafveiðistaðir (rauð merki og númer) í Langadalsá (1 ‐ 5) og Efrabólsá (6) 2020.  

2. mynd. Frávik meðalhita einstakra mánaða frá meðalhita mánaða árin 2002‐2005 og 2013‐2019. Blá box merkja 
að ekki er til meðalhiti fyrir viðkomandi mánuð. 

3. mynd. Lengdardreifing (0,5 cm lengdarbil) og aldur laxaseiða eftir veiðistöðum í seiðarannsóknum í Langadalsá 
2. september 2020. 

 

 
4. mynd. Vísitala seiðaþéttleika laxaseiða (fjöldi seiða/100m2) eftir aldri í Langadalsá árin 1985 ‐ 2020. Græn lína 
sýnir meðaltal heildar seiðavísitölu á tímabilinu. 

5. mynd.  Samanburður  á meðallengdum  (rauð  lína)  0+  til  3+  laxaseiða  í  Langadalsá  1987  –  2019,  ásamt 
langtímameðaltali (lárétt lína lína). 

 
6. mynd.   Hlutfallslegt rúmmál mismunandi hópa fæðudýra  í maga  laxaseiða  í seiðarannsóknum  í Laugardalsá 
2020.  N:  Fjöldi seiða með fæðu. FM: meðalfylli f maga með fæðu.   

7. mynd. Dagleg veiði eftir tegundum í Langadalsá 2020 (mán/dags/ár). 

 

 
8. mynd. Vikuleg veiði eftir tegundum laxfiska í Langadalsá 2020. 

9. mynd. Veiði  eftir  einstökum  veiðistöðum  í  Langadalsá  eftir  tegundum  árið  2020  (sjá  viðauka  1).  Fiskar  á 
veiðistað 0, eru þeir sem ekki voru með skráðan veiðistað. 

 

 

10. mynd. Árlegur fjöldi stangaveiddra laxa í Langadalsá 1950 ‐ 2020 og meðalveiði tímabilsins.  

0

5

10

15

20

25

Ó
sk
rá
ð

Sk
e
gg
ja
st
að

af
ljó

t

Ef
ra
b
ó
ls
fl
jó
t

G
rá
st
e
in
n

Þ
re
n
gs
li 
(T
re
kt
)

Ið
u
st
e
in
ar

Ef
ra
 ‐
 b
rú
ar
fl
jó
t

Tú
n
fl
jó
t

K
vö
rn

La
n
ga
fl
jó
t

K
ir
kj
u
b
ó
ls
fl
jó
t

H
e
st
e
yr
ar
fl
jó
t

B
re
kk
u
fl
jó
t

La
u
ga
st
re
n
gu
r

Fl
ú
ð
ir

B
rú
ar
st
re
n
gu
r

K
la
p
p
ar
h
yl
u
r

N
‐ 
K
la
p
p
ar
h
yl
u
r

St
ó
ri
b
u
gu
r

M
el
h
o
rn

K
lö
p
p

Sí
m
ah

yl
u
r

Ó
s

0 1 4 5 6 7 8 9 10 16 18 20 2224.125 26 30 31 32 36 37 38 50

Fj
ö
ld
i

Veiðistaður

Bleikja Lax Urriði

0

100

200

300

400

500

600

1
9
5
0

1
9
5
3

1
9
5
6

1
9
5
9

1
9
6
2

1
9
6
5

1
9
6
8

1
9
7
1

1
9
7
4

1
9
7
7

1
9
8
0

1
9
8
3

1
9
8
6

1
9
8
9

1
9
9
2

1
9
9
5

1
9
9
8

2
0
0
1

2
0
0
4

2
0
0
7

2
0
1
0

2
0
1
3

2
0
1
6

2
0
1
9

Fj
ö
ld
i l
ax
a

Ár

Smálax

Stórlax

Meðalveiði smálax

Meðalveiði stórlax

Meðalveiði



20 
 

 

11. mynd. Hlutfall slepptra laxa í laxveiðinni í Langadalsá 2000 – 2020, skipt í smálax og stórlax. 

 

12.  mynd.  Hlutfall  smálaxa  (eitt  ár  í  sjó)  og  stórlaxa  (tvö  ár  í  sjó)  sem  skiluðu  sér  úr  sjó  úr  hverjum 
gönguseiðaárgangi úr Langadalsá 1949 ‐ 2018.   

13. mynd. Daglegur fjöldi laxa sem gekk um teljara í Langadalsá 2020. Plús gildi eru fiskar á uppleið en mínus gildi 
fiskar á niðurleið (mánuður/dagur). 

 

 
14. mynd. Daglegur fjöldi bleikju sem gekk um teljara í Langadalsá 2020 (mánuður/dagur). 

15. mynd. Lengdardreifing lax– og bleikju sem gengu upp/niður fyrir teljarann í Langadalsá 2020. 
 

 

16. mynd. Áætlaður fjöldi laxahrogna á flatareiningu árbotns (hrogn/m2) í Langadalsá árin 1950 ‐ 2020.  Meðaltal 
er sýnt með láréttri línu. 

Viðaukar 
 
Viðauki 1. Stangveiði á laxfiskum eftir veiðistöðum í Langadalsá 2020. 
 

 
 

Nr. Nafn Lax Bleikja Urriði Samt.

0 Óskráð 0 0 0 0

1 Skeggjastaðafljót 1 0 0 1

4 Efrabólsfljót 7 2 0 9

5 Grásteinn 5 0 0 5

6 Þrengsli (Trekt) 5 0 0 5

7 Iðusteinar 2 0 0 2

8 Efra ‐ brúarfljót 5 0 0 5

9 Túnfljót 18 1 0 19

10 Kvörn (hálf ellefu, 1/2 11) 7 0 1 8

16 Langafljót 1 0 0 1

18 Kirkjubólsfljót 18 0 0 18

20 Hesteyrarfljót 20 0 1 21

22 Brekkufljót 0 0 0 0

24.1 Laugastrengur 6 0 0 6

25 Flúðir 0 0 0 0

26 Brúarstrengur 5 0 1 6

30 Klapparhylur 0 0 0 0

31 Neðri Klapparhylur 0 0 0 0

32 Stóribugur 0 0 0 0

36 Melhorn 2 2 0 4

37 Klöpp 5 0 0 5

38 Símahylur 0 0 0 0

50 Ós 0 1 0 1

102 5 3 110

Stangaveiði neðan fiskteljateljara (37 ‐ 50) 5 1 0 6

0 0 0 0

107 6 3 116

Veiðistaður Fisktegundir

Stangaveiði ofan fiskteljara (1 ‐ 36)

Óskráð á veiðistað (0)

Stangaveiði samtals

